
BHARATH S AMACHAR DI G I TAL

1, సెప్టెంబర్ 2026, మంగళవారం భారత్ సమాచార్

మహారాష్ట్రలో ఘోర రోడ్డు  ప్రమాదం.. నిర్మల్ జిల్లా వాసులు మృతి

భారత్ సమాచార్, నిర్మల్ జిల్లా: శ్రావణ మాసాన్ని

పురస్కరించుకుని దైవదర్శనానికి వెళ్లిన నిర్మల్ జిల్లా

వాసులను రోడ్డు  ప్రమాదం విషాదంలోకి నెట్టిం ది.
ఆదిలాబాద్ జిల్లా బోథ్ మండలంలోని కైలాస్ టెక్డి
శివాలయాన్ని దర్శించుకుని, అనంతరం మహారాష్ట్రలోని

సహస్ర కుండ్ జలపాతాన్ని సందర్శించి స్వగ్రామానికి తిరిగి
వస్తుండగా వారు ప్రయాణిస్తున్న జీపు మహారాష్ట్రలోని

తొటంబ వద్ద అదుపుతప్పి బోల్తా పడింది. ఈ ప్రమాదంలో

నలుగురు తెలంగాణ వాసులు దుర్మరణం చెందారు.

ప్రమాద తీవ్రతతో ముగ్గు రు వ్యక్తులు ఘటనాస్థ లంలోనే

ప్రాణాలు కోల్పోగా, మరో వ్యక్తి ని ఆసుపత్రికి తరలిస్తుండగా

మార్గమధ్యంలో మృతి చెందినట్లు  సమాచారం. మృతులను

నిర్మల్ జిల్లా కుబీర్ మండలం పార్డి  (బి) గ్రామానికి చెందిన

తులసిరామ్, సాయిలు, గంగాధర్, గౌరబాయిలుగా

గుర్తిం చారు. ప్రమాదంలో మరికొందరు తీవ్రంగా

గాయపడటంతో వారిని చికిత్స నిమిత్తం భైంసా ఆసుపత్రికి

తరలించారు. గాయపడిన వారికి వైద్యులు చికిత్స
అందిస్తున్నారు.

శ్రావణ సోమవారం సందర్భంగా కుటుంబ సభ్యులు,

బంధువులతో కలిసి భక్తి శ్రద్ధలతో శివాలయాన్ని

దర్శించుకున్న అనంతరం జలపాతాన్ని చూసి తిరుగు

ప్రయాణమైన సమయంలో ఈ ప్రమాదం చోటుచేసుకోవడం

స్థా నికులను కలచివేసింది. దైవదర్శనం, పర్యాటక ప్రాంత

సందర్శన అనంతరం సురక్షితంగా ఇంటికి చేరుకోవాల్సిన

వారు ప్రమాదానికి గురై మృత్యువాత పడటంతో పార్డి  (బి)

గ్రామంలో విషాదఛాయలు అలుముకున్నాయి. మృతుల

కుటుంబ సభ్యులు కన్నీరుమున్నీరుగా విలపిస్తున్నారు.

ఈ ఘటనతో గ్రామంలో తీవ్ర విషాదం నెలకొంది. ప్రమాద

సమాచారం అందిన వెంటనే కుటుంబ సభ్యులు, గ్రామస్థులు

సంఘటనా వివరాలు తెలుసుకునేందుకు ఆందోళనకు

గురయ్యారు. దైవదర్శనానికి వెళ్లిన నలుగురు ఒకేసారి
మృత్యువాత పడటం గ్రామ ప్రజలను తీవ్ర దిగ్భ్రాం తికి
గురిచేసింది. మృతుల కుటుంబాలకు ప్రభుత్వం, అధికారులు

అవసరమైన సహాయం అందించాలని స్థా నికులు

కోరుతున్నారు.

